КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Наука туялан уджъяслысь, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, темаяс лыддьӧг лӧсьӧдан пӧрадок йылысь
Коми Республикаса республиканскӧй сьӧмкуд сьӧмсӧ эффективнӧя видзӧм могысь, кутшӧмӧс сетӧны прикладнӧй наука туялӧмъяссӧ да разработкаяссӧ сьӧмӧн могмӧдӧм вылӧ, Коми Республикаса наука да научно-техническӧй вынйӧр видзӧм да сӧвмӧдӧм могысь Коми Республикаса Веськӧдлан котыр шуис: 
1. Вынсьӧдны Наука туялан уджъяслысь, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, темаяс лыддьӧг лӧсьӧдан пӧрадок 1 №-а содтӧд серти.

2. Лыддьыны вынтӧмӧн Коми Республикаса Веськӧдлан котырлысь ӧткымын помшуӧм 2 №-а содтӧдын индӧм лыддьӧг серти.

3. Тайӧ шуӧмыс вынсялӧ сійӧс примитан лунсянь да паськалӧ 2017 вося ода-кора тӧлысь 29 лунсянь артмӧм инӧда йитӧдъяс вылӧ.
Коми Республикаса Веськӧдлан котырӧн

Юрнуӧдысьӧс Медводдза вежысь 



          
      Л. Максимова

Сыктывкар 

2017 вося лӧддза-номъя тӧлысь 26 лун 

338 №

ВЫНСЬӦДӦМА

Коми Республикаса Веськӧдлан котырлӧн

2017 во лӧддза-номъя тӧлысь 26 лунся 338 №-а шуӧмӧн

(1 №-а содтӧд)

Наука туялан уджъяслысь, кутшӧмъясӧс могмӧдӧны сьӧмӧн 

Коми Республикаса республиканскӧй сьӧмкуд сьӧм тшӧт весьтӧ, 

темаяс лыддьӧг лӧсьӧдан 
ПӦРАДОК
1. Наука туялан уджъяслысь, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, темаяс  лыддьӧг (водзӧ лӧсялӧмӧн – наука туялан темаяс, лыддьӧг) лӧсьӧдӧм  вылӧ подулӧн лоӧны Коми Республикаса олӧмӧ пӧртысь власьт органъяслӧн наука туялан удж темаяс, кутшӧмъяс колӧны налы сетӧм уджмогъяс олӧмӧ пӧртӧм могысь, лыддьӧгӧ пыртӧм вылӧ заявкаяс (водзӧ – заявка).

2. Лыддьӧг лӧсьӧдӧм серти удж котыртысь операторӧн лоӧ “Велӧдчӧм сӧвмӧдан Коми республиканскӧй институт” уджсикасын содтӧд тӧдӧмлун сетан канму велӧдан учреждение (водзӧ – оператор).
3. Коми Республикаса олӧмӧ пӧртысь власьт органъяс, кодъяс кӧсйӧны разработайтны наука туялан уджъяс, кутшӧмъяс колӧны налы сетӧм уджмогъяс олӧмӧ пӧртӧм могысь, сетӧны операторлы планируйтан воӧдз мунысь сора тӧлысь 1 лунӧдз (2017 во кындзи, кор Коми Республикаса олӧмӧ пӧртысь власьт органъяс  сетӧны сора тӧлысь 15 лунӧдз кадколастӧ) наука туялан удж темаяс лыддьӧгӧ пыртӧм вылӧ заявка ӧти экземплярын бумага вылын да электроннӧя MS Word (*.doc, *.docx, *.rtf) форматын да документъяслӧн Adobe (*.pdf) портативнӧй форматын, кытчӧ пырӧ:

а) наука туялан удж вӧчӧмлысь коланлунсӧ подулалӧмӧн да наука туялан уджлысь социальнӧй да экономика боксянь эффективносьтсӧ да збыльмӧдӧмысь бӧртасъяссӧ водзвыв донъялӧмӧн гӧгӧрвоӧдана записка;

б) наука туялан удж вӧчӧм  вылӧ техническӧй задание бала;

в) ӧти воысь абу унджык кадколаст вылӧ наука туялан удж вӧчан календарнӧй план;

г) колана рӧскод серти смета.

4. Техническӧй заданиелысь, календарнӧй планлысь да колана рӧскод серти сметалысь вӧзъяна формаяссӧ вынсьӧдӧ оператор, да найӧс вынсьӧдан лунсянь 3 уджалан лун чӧжӧн йӧзӧдӧны “Ӧтуввез” юӧртан да телекоммуникация везйын операторлӧн официальнӧй сайтын.

5. Заявка босьтан лунсянь 1 уджалан лун чӧжӧн оператор пасйӧ воӧм заявкасӧ да заявка пасъян лунсянь 3 уджалан лун чӧжӧн лӧсьӧдӧ сійӧс босьтӧм йылысь гижсьӧг сійӧс сетан кадпассӧ индӧмӧн да ыстӧ заявкасӧ заявка сетысь Коми Республикаса олӧмӧ пӧртысь власьт органӧ. Заявка воан лунӧн лыддьыссьӧ операторӧн сійӧс пасъян лун.

Заявка воан кадпассянь 7 уджалан лун чӧжӧн оператор видлалӧ чукӧралунсӧ, лӧсялӧ-ӧ сетӧм заявка оформитӧмыс тайӧ Пӧрадоклӧн 3 пунктын урчитӧм корӧмъяслы.
Тайӧ Пӧрадоклӧн 3 пунктын урчитӧм корӧмъяссӧ торкалӧмӧн сетӧм заявкасӧ оператор бӧр сетӧ заявка сетысь Коми Республикаса олӧмӧ пӧртысь власьт органлы сійӧс пасъян лунсянь 10 уджалан лун чӧжӧн бӧр сетӧмлысь помка индӧмӧн.

Заявкасӧ бӧр сетан подулӧн лоӧ тайӧ Пӧрадоклӧн 3 пунктын урчитӧм корӧмъяслы заявкалӧн лӧсявтӧмлун.

Коми Республикаса олӧмӧ пӧртысь власьт органъяс заявкалысь аддзӧм лӧсявтӧмлунсӧ бырӧдӧм бӧрын вермӧны выль пӧв сетны заявкасӧ операторлы тайӧ Пӧрадоклӧн 3 пунктын урчитӧм кадколастӧ.

Сэк, кор Коми Республикаса олӧмӧ пӧртысь власьт органъяс ыстӧны заявкасӧ операторлы тайӧ Пӧрадоклӧн 3 пунктын урчитӧм кадколастсӧ торкалӧмӧн, индӧм заявкаяссӧ оператор оз босьт да заявка воан лунсянь 5 уджалан лун чӧжӧн бӧр сетӧ Коми Республикаса олӧмӧ пӧртысь власьт органъяслы.

6. Наука туялан уджлысь тема лыддьӧгӧ пыртӧм йылысь помшуӧмсӧ примитӧ лыддьӧг лӧсьӧдысь комиссия (водзӧ – Комиссия) сылӧн заседание дырйи.

Комиссияӧ пырӧны Коми Республикаса олӧмӧ пӧртысь власьт органъясӧс, Коми Республикаса канму учреждениеясӧс, канму ӧтйӧза ӧтмунӧмъясӧс, наука организацияясӧс петкӧдлысьяс.

Комиссиялысь персональнӧй составсӧ, сылысь уджалан пӧрадоксӧ, Комиссиялысь помшуӧмъяс примитан да оформитан пӧрадоксӧ, кадколастсӧ вынсьӧдӧны Коми Республикаса велӧдан, наука да том йӧз политика министерстволӧн тшӧктӧдӧн (водзӧ – Министерство), кутшӧмӧс сійӧс вынсьӧдан лунсянь 5 уджалан лун чӧжӧн йӧзӧдӧны “Ӧтуввез” юӧртан да телекоммуникация везйын Министерстволӧн официальнӧй сайтын.

7. Оператор сетӧ примитӧм заявкаяссӧ лыддьӧдлӧмӧн Комиссиялы планируйтан воӧдз мунысь сора тӧлысь 20 лунӧдз кадколастӧ да котыртӧ Комиссиялысь уджсӧ.

8. Заседаниелӧн кывкӧртӧдъяс серти Комиссия лӧсьӧдӧ лыддьӧгсӧ  планируйтан воӧдз мунысь моз тӧлысь 15 лунысь оз сёрджык да лӧсьӧдан лунсянь 1 уджалан лун чӧжӧн ыстӧ сійӧс Министерствоӧ заявкаяс сетысь Коми Республикаса олӧмӧ пӧртысь власьт органъяс списоккӧд.

9. Лыддьӧг лӧсьӧдігӧн Комиссия кутӧ тӧд вылын:

1) наука туялан удж темалысь Коми Республикаӧс социальнӧй да экономика боксянь сӧвмӧдан стратегиялӧн верктуйяслы лӧсялӧмсӧ, кутшӧмъясӧс индӧма 2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан стратегияын, мый ошкӧма Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн;

2) наука туялан удж темалысь Россия Федерацияса Президентлӧн 2016 во ӧшым тӧлысь 1 лунся № 642 №-а Индӧдӧн вынсьӧдӧм Россия Федерацияӧс наука боксянь да технологическӧя сӧвмӧдан стратегиялы лӧсялӧмсӧ;

3) наука туялан удж темалысь коланлунсӧ да выльлунсӧ;

4) наука туялан удж бӧртасъясӧн вӧдитчан ыдждасӧ, Коми Республикаса экономикаын да социальнӧй юкӧнын лӧсялана отрасльяс сӧвмӧдӧмын наӧн вӧдитчӧмысь эффективносьтсӧ;

5)  наука туялан уджлысь экология боксянь безопасносьтсӧ;

6)  наука туялан уджлысь социальнӧй нырвизьсӧ;

7) туялӧмъяслӧн да разработкаяслӧн прогнозируйтан медбӧръя бӧртасъяслысь Коми Республикалы наука боксянь да прикладнӧй тӧдчанлунсӧ;

8) планируйтан воын юӧртӧм тема серти наука туялан удж нуӧдӧмлысь коланлунсӧ, сы лыдын Россия Федерацияса Президентӧн экономика юкӧнъяс серти пуктӧм могъяскӧд йитӧдын;

9)  наука туялан удж вӧчӧм вылӧ рӧскод мындасӧ.

10. Лыддьӧгсӧ вынсьӧдӧны Коми Республикаса Веськӧдлан котырлӧн тшӧктӧмӧн.

Министерство лӧсьӧдӧ лыддьӧг вынсьӧдӧм йылысь Коми Республикаса Веськӧдлан котырлӧн тшӧктӧмлысь баласӧ планируйтан воӧдз мунысь кӧч тӧлысь 15 лунӧдз кадколастӧ.

11. Коми Республикаса Веськӧдлан котырӧн лыддьӧг вынсьӧдан лунсянь 20 уджалан лун чӧжӧн Министерство ыстӧ вынсьӧдӧм лыддьӧгсӧ заявкаяс сетысь Коми Республикаса олӧмӧ пӧртысь власьт органъяслӧн инпас серти.

12.  Коми Республикаса Веськӧдлан котырӧн вынсьӧдӧм лыддьӧгыс лоӧ подулӧн Коми Республикаса олӧмӧ пӧртысь власьт органъяслы, кутшӧмъяслысь наука туялан удж темаяссӧ пыртісны вынсьӧдӧм лыддьӧгӧ, лӧсялана финансӧвӧй во вылӧ наука туялан удж вӧчӧм вылӧ Министерстволы урчитӧм ӧтувъя сьӧм мындаысь сьӧмкуд ассигнованиеяс выльысь юклӧм вылӧ.

13. Олӧмӧ пӧртысь власьт органъяс, кутшӧмъяслысь наука туялан удж темаяссӧ пыртісны лыддьӧгӧ, наука туялан удж вӧчӧм бӧрын сетӧны операторлы ӧти экземплярын бумага вылын да электроннӧя MS Word (*.doc, *.docx, *.rtf) форматын да документъяслӧн Adobe (*.pdf) портативнӧй форматын планируйтан воӧдз мунысь тӧвшӧр тӧлысь 25 лунысь оз сёрджык наука туялан удж вӧчӧм йылысь отчёт да быд во планируйтан во бӧрын во мысти мунысь тӧвшӧр тӧлысь 25 лунысь оз сёрджык наука туялан удж бӧртасъяс пыртӧм йылысь отчёт.

Наука туялан удж бӧртасъяс пыртӧм йылысь отчёт формасӧ вынсьӧдӧ оператор, да сійӧс вынсьӧдан лунсянь 3 уджалан лун чӧжӧн йӧзӧдӧны “Ӧтуввез” юӧртан да телекоммуникация везйын операторлӧн официальнӧй сайтын.

14. Оператор нуӧдӧ наука туялан уджъяс серти, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, учёт да контроль.

Учёт да контроль котыртан пӧрадоксӧ вынсьӧдӧны операторлӧн тшӧктӧдӧн, да сійӧс вынсьӧдан лунсянь 3 уджалан лун чӧжӧн йӧзӧдӧны “Ӧтуввез” юӧртан да телекоммуникация везйын операторлӧн официальнӧй сайтын.
Коми Республикаса Веськӧдлан котырлӧн

2017 во лӧддза-номъя тӧлысь 26 лунся 338 №-а шуӧм дорӧ

2 №-а СОДТӦД

Коми Республикаса Веськӧдлан котырлӧн

вынтӧмӧн лыддьӧм ӧткымын помшуӧм
ЛЫДДЬӦГ
1) “Наука туялан уджъяслысь, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, темаяс лыддьӧг лӧсьӧдан да найӧс разработайтӧм вылӧ канму заказ йӧзӧдан пӧрадок йылысь” Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧм;

2) “Наука туялан уджъяслысь, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, темаяс лыддьӧг лӧсьӧдан да найӧс разработайтӧм вылӧ канму заказ йӧзӧдан пӧрадок йылысь” Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2005 во моз тӧлысь 1 лунся 213 №-а шуӧм;

3) “Наука туялан уджъяслысь, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, темаяс лыддьӧг лӧсьӧдан пӧрадок йылысь” Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2008 во сора тӧлысь 24 лунся 197 №-а шуӧм;

4)  “Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2009 во йирым тӧлысь 28 лунся 309 №-а шуӧм дорӧ содтӧдын 1 пункт;

5) “Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь” Коми Республикаса Веськӧдлан котырлӧн 2010 во ода-кора тӧлысь 21 лунся 151 №-а шуӧм дорӧ 1 №-а содтӧдын 6 пункт;

6) “Наука туялан уджъяслысь, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, темаяс лыддьӧг лӧсьӧдан пӧрадок йылысь” Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2014 во тӧвшӧр тӧлысь 21 лунся 15 №-а шуӧм;

7) “Наука туялан уджъяслысь, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, темаяс лыддьӧг лӧсьӧдан пӧрадок йылысь” Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2015 во лӧддза-номъя тӧлысь 5 лунся 245 №-а шуӧм;
8) “Наука туялан уджъяслысь, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд сьӧм тшӧт весьтӧ, темаяс лыддьӧг лӧсьӧдан пӧрадок йылысь” Коми Республикаса Веськӧдлан котырлӧн 2004 во ода-кора тӧлысь 12 лунся 84 №-а шуӧмӧ вежсьӧмъяс пыртӧм йылысь” Коми Республикаса Веськӧдлан котырлӧн 2016 во ӧшым тӧлысь 27 лунся 609 №-а шуӧм.

